
AXLOQIY QADRIYATLAR 
ASOSIDA MILLIY 

ERTAKLARDAN FOYDALANISH 
TEXNOLOGIYASI

Kayumova Nargiza Mirziyatovna
Maktabgacha ta’lim nazariyasi va metodikasi kafedrasi dotsenti

Nizomiy nomidagi O‘zbekiston milliy pedagogika universiteti

Xo‘jayeva Sharofat Olimjon qizi
Maktabgacha ta’lim nazariyasi va metodikasi yo‘nalishi I-bosqich 

magistranti
Nizomiy nomidagi O‘zbekiston milliy pedagogika universiteti

Annotatsiya: Ushbu maqolada maktabgacha katta yoshdagi bolalarda axloqiy qadriyatlarni shakllantirish jarayonining 
pedagogik ahamiyati yoritilgan. Milliy ertaklardan foydalanish texnologiyasi, uning mazmuni, tarbiyaviy imkoniyatlari 
hamda maktabgacha ta’lim jarayonida qo‘llash usullari tahlil qilingan. Milliy ertaklar orqali bolalarda yaxshilik va yomon-
likni farqlash, ijobiy xulq-atvorni shakllantirish, milliy o‘zlikni anglash va ma’naviy qadriyatlarga hurmat tuyg‘ularini rivoj
lantirish imkoniyatlari ochib berilgan.

Kalit so‘zlar: maktabgacha ta’lim tarbiyasi, milliy qadriyatlar, milliy ertaklar, pedagogik texnologiya, axloqiy tarbiya tam-
oyillari.
Abstract: This article examines the pedagogical aspects of forming moral values in senior preschool children. It analyzes 
the content and educational potential of using national fairy tales as a pedagogical technology in preschool education. 
The role of national fairy tales in developing children’s understanding of good and evil, positive behavior, national identity, 
and respect for moral values is substantiated.

Key words: preschool education, moral values, national fairy tales, pedagogical technology, principles of moral educa-
tion.
Аннотация: В статье рассматриваются педагогические аспекты формирования нравственных ценностей у детей 
старшего дошкольного возраста. Анализируются содержание и воспитательные возможности технологии исполь-
зования национальных сказок в системе дошкольного образования. Обоснована роль национальных сказок в 
формировании у детей представлений о добре и зле, положительного поведения, национальной идентичности и 
уважения к духовным ценностям.

Ключевые слова: дошкольное образование, нравственные ценности, национальные сказки, педагогическая тех-
нология, принципы нравственного воспитания.

KIRISH
Jahon miqyosida yosh avlodni milliy iftixor ruhida tarbiyalash, milliy madaniyatni rivojlantirish barkamol 

shaxs kamolotini ta’minlovchi asosiy omil sifatida namoyon bo‘lmoqda. Shu maqsadni ko‘zlagan holda inno-
vatsion ta’lim-tarbiya jarayonida shaxsni ma’naviy-ma’rifiy va madaniy jihatdan shakllantirishga asos bo‘luvchi 
o‘quv materiallari hamda ta’lim texnologiyalaridan unumli foydalanish bugungi kunda taraqqiyotning global 
tendensiyasi hisoblanadi.

Ayni vaqtda Yaponiya, Janubiy Koreya va Germaniya kabi rivojlangan mamlakatlarda shaxsni ma’naviy-
axloqiy rivojlantirishning nazariy-amaliy asoslarini uyg‘unlashtirgan holda, tafakkur mahsuli bo‘lgan xalq og‘zaki 
ijodi vositasida milliy g‘urur tuyg‘ulariga ega insonni kamol toptirish qonuniyatlarini tadqiq etish insoniyat 
madaniyatining yuksalish omillaridan biri sifatida e’tirof etilmoqda.

Jamiyat taraqqiyoti, avvalo, ma’naviy barkamol va axloqan yetuk avlodni tarbiyalashga bog‘liq. Bugungi 
globallashuv sharoitida yoshlarning ongiga milliy qadriyatlar, ezgulik, halollik, vatanparvarlik va mehnatsevarlik 
kabi fazilatlarni singdirish dolzarb masalalardan biridir. Shu jihatdan xalq og‘zaki ijodi, ayniqsa milliy ertaklar, 
tarbiya vositasi sifatida beqiyos ahamiyatga ega. Milliy ertaklar xalqning ko‘p asrlik hayotiy tajribasi, orzu-
intilishlari va axloqiy qarashlari mujassam bo‘lgan ma’naviy merosdir. Ular orqali bolalar yaxshilik va yomonlikni 
farqlashni, to‘g‘ri xulosa chiqarishni hamda ijobiy qahramonlarga ergashishni o‘rganadilar.

Ta’lim-tarbiya tizimini takomillashtirishda tarixiy, milliy, ma’naviy qadriyatlarimizdan samarali foydalanish 
bo‘yicha faylasuf, adabiyotshunos, pedagog, siyosatshunos va boshqa sohalarning yetakchi vakillari turli davr-
larda shug‘ullanganlar va hozirda ham izlanishlar olib bormoqdalar. Yosh avlodga axloqiy tarbiya berishda 
qadriyatlardan foydalanish bo‘yicha M. Inomova, O. Musurmonova, U. Mahkamov, S. Nishonova, N. Ortiqov, 
M. Qurbonovalarning pedagogika fanlari doktori ilmiy darajasini olish uchun yozgan dissertatsiyalarida to‘xtalib 
o‘tilgan bo‘lsa, ma’naviy-ma’rifiy qadriyatlar asosida kasbiy madaniyat va ma’naviy madaniyatni shakllantirishga 
oid muammolarni hal etishga G.N. Volkov, A.Sh. Gashimov, S.X. Temurova, Z.K. Ismoilova, A. Mamajanov, 
O. Musurmonova, S.N. Nurmatov, A.F. Xantibidze, R.K. Choriyev, A.Z. Izmaylov, B.H. O‘rozov, Z.F. Mirtursunov, 
I. Raximov, G.H. Ibragimova va boshqalarning ilmiy tadqiqot ishlari bag‘ishlangan.

Faylasuf olimlardan I. Mo‘minov, M. Xayrullayev, E. Yusupov, J. Tulenov, A. Jalolov, I. Imomnazarov va 
Q. Nazarovlar milliy, ma’naviy, tarixiy merosimizning turli qirralari hamda takomil bosqichlari to‘g‘risida fikr yuri
tganlar.1 

Pedagog olimlardan I. Valixo‘jayeva va M. Komilova maktabgacha ta’lim va tarbiya tizimini rivojlantirish-
ning turli jabhalarini tadqiq etganlar.

TADQIQOT METODOLOGIYASI
Axloqiy qadriyatlar asosida milliy ertaklardan foydalanish uzluksiz jarayon bo‘lib, uning maktabgacha 

ta’lim bosqichi alohida o‘rin egallaydi. Ertaklar xalq og‘zaki ijodining namunasi bo‘lib, xalqning hayoti haqida 
so‘zlab beradi. Ota-bobolarimiz yosh avlodni har tomonlama tarbiyalashda ertak va rivoyatlardan foydalan-
ganlar. Axloqiy qadriyatlar asosida milliy ertaklardan foydalanish texnologiyasi – bu ertaklarni ta’sirchan usullar 
(sahnalashtirish, suhbat, rolli o‘yinlar) orqali bolalarga yetkazish, ulardagi ezgulik, halollik va vatanparvarlik kabi 
fazilatlarni singdirish jarayonidir. Bu jarayon ertak mazmunini tahlil qilish, qahramonlarni tahlil etish va axloqiy 
xulosalar chiqarish bosqichlarini o‘z ichiga oladi, bu esa bolalarda ma’naviy tarbiyani shakllantiradi. 

Axloqiy qadriyatlar asosida milliy ertaklardan foydalanish texnologiyasi – bu ta’lim-tarbiya jarayonida 
milliy ertaklar orqali bolalarda ma’naviy-axloqiy fazilatlarni shakllantirishga qaratilgan pedagogik tizimdir. 
Ushbu texnologiya ayniqsa maktabgacha ta’lim va boshlang‘ich sinflarda samarali hisoblanadi. Milliy ertaklar 
– xalqning ma’naviy xazinasi bo‘lib, unda asrlar davomida shakllangan axloqiy me’yorlar mujassamdir. Ularni 
pedagogik texnologiya asosida tizimli qo‘llash yosh avlodni barkamol, ma’naviy yetuk inson qilib tarbiyalashga 
xizmat qiladi.

Axloqiy qadriyatlar – bu jamiyat tomonidan e’tirof etilgan, inson xulq-atvorini tartibga soluvchi me’yor va 
tamoyillardir. Ertaklarda ushbu fazilatlar badiiy obrazlar orqali ifodalanadi. Ijobiy qahramon har doim halol, sabrli 
va jasur bo‘ladi, salbiy qahramon esa ochko‘z, yolg‘onchi yoki zolim sifatida tasvirlanadi. Natijada bolalarda 
ijobiy fazilatlarga intilish hissi shakllanadi. Xalq ertaklari ifodalayotgan voqelikning saviyasiga, g‘oyaviy mazmu-
niga, obrazlar talqiniga, badiiy tili va uslubiga, voqelikni aks ettirish tarziga, syujet va kompozitsiya qurilishiga, 
bunda xayoliy va hayotiy uydirmaning tutgan o‘rni hamda vazifasiga ko‘ra tasnif qilinadi. Shu xususiyatlariga 
ko‘ra folklorshunos V.Y. Propp xalq ertaklarini sehrli, novellistik, kumulyativ, hayvonlar haqida va hayotiy kabi 
besh turga bo‘ladi, o‘zbek ertakshunosi M. Afzalov esa ertaklarni fantastik va realistik turlarga ajratadi hamda 
hayvonlar haqidagi ertaklarni fantastik ertaklar tarkibiga qo‘shadi. Biroq u bu tasnifiga to‘liq rioya qilmay, 
hayvonlar haqidagi ertaklarni alohida o‘rganadi va shu zaylda o‘zbek xalq ertaklarining uch ichki xilga egaligini 
e’tirof etadi. Uning shogirdi K. Imomov esa ustozi tasnifiga asoslanib, o‘zbek xalq ertaklarini sehrli va hayotiy 
singari ikki turga bo‘ladi hamda hayvonlar haqidagi ertaklarni sehrli ertaklar silsilasida o‘rganishni ma’qul topadi. 

O‘z navbatida, hayotiy ertaklarning ham jangnoma tipidagi, ishqiy-sarguzasht tipidagi va hajviy kabi uch 
ichki xilini farqlab ko‘rsatadi. S. Jumayeva va Z. Usmonovalarning tadqiqotlari o‘zbek xalq ertaklari silsilasida 
hayvonlar haqidagi ertaklar alohida guruhni tashkil etishini, shuningdek, novellistik ertaklar ham talaygina ekan-
ligini yorqin tasdiqlaydi.2 

Milliy ertaklardan foydalanish texnologiyasi pedagogik jarayonni faollashtirishga xizmat qiladi. Ertakni 
ifodali o‘qib berish, uning mazmunini muhokama qilish, sahnalashtirish va rolli o‘yinlar orqali bolalar tarbiyaviy 
jarayonning faol ishtirokchisiga aylanadilar. Bu holat axloqiy qadriyatlarning bolalar ongiga chuqur singishiga 
va ularning kundalik xulq-atvorida namoyon bo‘lishiga zamin yaratadi. Milliy ertaklar asosida olib borilgan 
mashg‘ulotlar bolalarda nafaqat axloqiy fazilatlarni, balki nutq madaniyati, tafakkur va ijodiy qobiliyatlarni 
ham rivojlantiradi. Ertaklarni qayta hikoya qilish, voqealarni davom ettirish, qahramonlarga baho berish orqali 

1	 Yusupov E. Inson kamolotining ma’naviy asoslari. –T.: Universitet, 1998. 34-b.
2	 Jumayeva S.Ch. Hayvonlar haqidagi ertaklarning genetik asosi va spesifikasi. NDA. –T.: Fan, 1999. –B.29.

bolalar mustaqil fikrlash va axloqiy xulosa chiqarishga o‘rganadilar. Shuningdek, milliy ertaklardan foydalanish 
texnologiyasi oila va maktabgacha ta’lim tashkiloti hamkorligida amalga oshirilganda yanada samarali bo‘ladi. 
Ota-onalarning tarbiyaviy jarayonga jalb etilishi bolalarda shakllanayotgan axloqiy qadriyatlarning barqarorligini 
ta’minlaydi.

TAHLIL VA NATIJALAR
Tadqiqot natijalari shuni ko‘rsatdiki, milliy ertaklardan foydalanilgan mashg‘ulotlarda bolalar axloqiy tush-

unchalarni chuqurroq anglay boshlaydilar. Ertak qahramonlarining xatti-harakatlarini muhokama qilish orqali 
bolalarda adolat, halollik, mehr-shafqat kabi qadriyatlarga nisbatan ijobiy munosabat shakllandi.3 

Shuningdek, rolli o‘yinlar va sahnalashtirish faoliyati bolalarning ijtimoiy moslashuvi hamda jamoada o‘zini 
tutish ko‘nikmalarini rivojlantiradi. Mashg‘ulotlar davomida bolalarning faol ishtiroki va qiziqishi sezilarli dara-
jada oshgani kuzatildi.

XULOSA VA TAKLIFLAR
Xulosa qilib aytganda, maktabgacha katta yoshdagi bolalarda axloqiy qadriyatlarni shakllantirishda milliy 

ertaklardan foydalanish texnologiyasi pedagogik jihatdan samarali va dolzarb hisoblanadi. Bu esa maktab-
gacha yoshdagi bolalarni milliy qadriyatlar asosida tarbiyalash metodikalarini takomillashtirishning pedagogik 
imkoniyatlarini kengaytiradi.

